
ATLET GOLF UUMNGA JULANG GELARAN JUARA 52ND MAILAYSIA
AMATEUR CLOSED 2018

Muhammad Ikhmal Bin Basry, atlet sukan golf Akademi Golf Nasional UUM (UUMNGA)
muncul juara Kejohanan Golf Amatur Tertutup Malaysia Kali Ke-52 di Bukit Beruntung Golf
Resort yang berakhir Ahad lepas. Ikhmal, pelajar semester kedua dalam jurusan Komunikasi
di UUM telah melakar kemenangan dengan membenam birdie di playoff kedua menewaskan
pencabar Nordin Yahya setelah masing-masing mencatat 221 pukulan pada tiga (3) hari
pertandingan yang bermula dari 19 hingga 21 Oktober 2018.

"Pada hari pertama, rentak saya sedikit terumbang ambing tetapi di hari ke dua, saya
merupakan satu-satunya pemain yang bermain di bawah par. Saya menamatkan saingan di
hari ketiga dengan baik apabila melakukan beberapa pukulan par yang menyelamatkan
keadaan," kata pemain yang berasal dari Kuala Lumpur itu. Kejohanan ini merupakan
kejuaraan pertama beliau sebagai pemain amatur setelah berjaya mendapat pingat Perak
dalam pertandingan golf berpasukan di SUKMA Perak baru-baru ini.

"Ini adalah persembahan paling konsisten dari atlet UUMNGA pada tahun 2018. Kejuaraan
ini merupakan antara sepuluh (10) gelaran yang di capai dalam tempoh satu tahun ini dan
saya fikir ini adalah permulaan yang baik untuk meraih gelaran di peringkat antarabangsa di
masa hadapan", kata Prof. Madya Dr Azman Yasin, Pengarah UUMNGA.

"Pukulan putt Ikhmal yang hebat dalam cuaca yang tidak menentu berjaya mengekalkan
momentum beliau untuk menamatkan saingan dengan baik", komen jurulatih UUMNGA,
Pro Wan Rosni Wan Chik yang amat bangga dengan pencapaian atlit-atlit baru UUMNGA.

Tamat.

